
ГОЛОС  САМУРА

  Сувар мубаракрай!

  ГЬУЬРМЕТЛУ медицинадин работникар! За квез
медицинадин работникдин Вирироссиядин югъ- гьар
йисуз къейдзавай профессиональный сувар рикIин сид-
кьидай мубаракзава.

Духтурдин зегьмет гьамиша чарасуз герекди ва ви-
рида гьуьрмет ийизвайди я. Медицинадин работникар
галачиз инсаният яшамиш хьун мумкин туш.

Райондин агьалийрин сагъламвилин къаравулда
акъвазуналди куьне Куь хивез жавабдар ва залан пар
къачунва. Лап четин декьикьайра куьн инсанриз куь-
мекдиз къвезва ва абуруз кIвачел акьалт хъийиз куь-
мек гузва. Гьар йикъан залан кIвалахдай квез   чух-
сагъул. Райондин агьалийрин сагъламвилин къаравул-
да акъвазнавай Квехъ къуй мягькем сагъламвал,
кIвалахда агалкьунар, хушбахт уьмуьр хьурай.

                                                  Фарид АГЬМЕДОВ,
         «Магьарамдхуьруьн район» муниципальный
                         райондин Администрациядин кьил.

МУБАРАКРАЙ!

 КIВАЛАХДИН  гьуьрметлу юл-
дашар! Квез профессиональный
сувар мубаракрай. Чи райондин
агьалийрин сагъламвал хуьнихъ
ва мягькемарунихъ рекье тунвай
Куь кIвалахди къуй Квез шадвал
ва разивал гъурай.

Духтурар гьамиша сагъламви-
лин къаравулда акъвазнава ва
идалай кьулухъни акъвазда. Къуй
Куь асуллу кIвалахди агьалийрин
сагъламвал мягькемаруниз куьмек
гурай.

Къуй Квехъ ва Куь мукьва-кьи-
лийрихъ сагъламвал, ислягьвал,
бахтлувал, сабурлувал, яратми-
шунрин рекье агалкьунар хьурай.

          Гьажибала БЕГЛЕРОВ,
           райондин центральный
   больницадин кьилин духтур.

РАЙОНДИН меди-
цинадин вири работ-
никриз профессио-
нальный сувар рикlин
сидкьидай мубарак-
зава. Районэгьлий-
рин сагъламвилин
к ъ а р а в у л д а
акъвазнавай Квехъ
кlвалахда агалкьунар
ва чандин сагъвал
хьурай.

«Самурдин сес».
            газетдин
          коллектив.

РАЙОНЭГЬЛИЙРИН
    САГЪЛАМВАЛ
   ХУЬЗВАЙ КВЕЗ
       БАРКАЛЛА!

16- ИЮНЬ
МЕДИЦИНАДИН
РАБОТНИКДИН
       ЮГЪ Я

ХЪСАН  ИНСАНРИКАЙ

 АБДУРАГЬИМОВА  Пери-
зат  Имиралиевна  I959- йи-
суз  Ахцегь   райондин  Кье-
хуьлрин  хуьре   машгьур
музыкант-далдамчи  Имира-
лидин  хизанда  дидедиз
хьана.I963 –йисуз и  хуьр
арандиз-  Гилийрин  хуьруьз
куьчарна. Перизата  ина
I978- йисуз  юкьван  школа
агалкьунралди  акьалтIарна,
гьа  и  йисуз  Махачкъаладин
медучилищедик  экечIна,  ам
I98I- йисуз  куьтягьна.

  I984-  йисалай  Периза-
та  Гилийрин  хуьре  медици-
надин  рекьяй  кIвалахзава.
Алай  вахтунда  ам  и  хуь-
руьн  ФАП- дин  заведующий
я ва  фельдшердин  везифа-
ярни  тамамарзава. Гилийрин
хуьруьн  цIийи ФАП I992- йи-
суз  кардик кутуна ва  ина
алай  вахтунда  Перизат  дух-
турдилай  гъейри  Абасова
Зимнаради- акушеркавиле
ва  Шихметова  Маринади
аялриз  килигзавай  медсес-
травиле  кIвалахзава. Абур
вири  хъсан   тежриба  хьан-
вай,  пешедай  агалкьунар
авай  пешекарар я. Халкьдин
арада  абуруз  еке  гьуьрмет
ава. Перизат  духтурдиз  35
йисан   берекатлу  стаж  ава.
– Эгер  чи  вири   медицина-
дин  работникар  Перизат
хьтинбур   тиртIа,-  лугьузва
Гилийрин  юкьван  школадин
учительница  Анна  Керимха-
новади- инсанар  вири  сагъ-
ламбур  жедай, гьукумат   ви-
лик  фидай. Перизат  Имира-
лиевна  чина   милайимвал
авай,  рикI  михьи, гьуьрмет-
хатурдиз  еке  къимет  гудай
инсан  я. Я  йифиз, я  юкъуз
ада  гьиниз  эверайтIани  эн-
гелар  тавуна  куьмек
кIанзавайбурун  патав  тади
къачуда. Райондиз  агакьар-
на  кIанзавайбуруз  улакь
гьат  тавурла,  абур  чпин  ма-

 ПЕРИЗАТ  ДУХТУР
шинда  аваз  ракъурда.  Вичин
кIвалах  гьакъисагъвилелди
тамамарзавай  и  дишегьлидиз
хуьруьнбуру  анжах  Перизат
духтур  лугьуда.

  - Куь  асаслу
кIвалах  квекай
ибарат я?- лагьа-
на  хабар  кьур  зи
суалдиз  Перизат
духтурди   ихьтин
жаваб  гана:

 -Чи  асаслу
кIвалах  инсанриз
сифтегьан  меди-
цинадин  куьмек
гун  я.  Адалай
гъейри чна   гзаф
маса  кIвалахарни
ийизвайди я. Гьар
са  хуьруьнви  чи
к а р т о т е к а д а
авайди  я, азарлу-
бурал  гуьзчивал
тухузва, вахт-вах-
тунда  рапар  яза-
ва, общественный
чкайрин    михьи-
вал  гуьзетзава,
хуьруьн  агьалий-
рихъ  галаз  михь-
ивал  хуьнин
гьакъиндай  суьгь-
бетар  ийизва  ва
икI  гзаф  маса
кIвалахар.

Чи  гафарал  амал  тийиз-
вай  инсанарни  ава чи  хуь-
ре. Са   бязи   родителри
чпин  аялриз   профилакти-
кадин   рапар  ягъиз     таз-
вач,  бязи  инсанри  чпин   ми-
хьивал   ийизвач,  мягьледа
фитер   кIватIзава, зир-зибил-
диз  куьчедал  акъудна  цIаяр
язава. Ибур  вири  чи  закон-
ри  къадагъа  авунвай
кIвалахар я.  Алатай    йиса-
риз  килигайла  и  кIвалахар
хъсан  хьанва,амма   нукьса-
нарни  ама,  чна  абурал
кIвалахзава  лугьузва  Пери-
зат  духтурди. Перизат  дух-

турди   регьбервал    гузвай
ФАП  районда  хъсанбуру-
кай  сад я,  райбольницадин
кьилин  духтур  Беглеров
Гьажибалади адаз  хъсан
къимет   ганва.  ФАП-да
кIвалахзавай  ксари  чпиз
вахт-вахтунда  куьмекар

гузвай  ЦРБ-дин  кьилин
дух тур   Гь .  Бегл ероваз
чухсагъул   лугьузва.

Перизатан уьмуьрдин
юлдаш  Абдурагьимов  Аса-
ли  Кьиблепатан  Дагъустан-
да  тIвар- ван  авай,  маши-
нар  ремонтдай  тежрибалу
устIарни я, абуру чпин пуд
веледни  шегьре   рекьел
акъудна, 11  хтулни  ава.

  Перизат  духтурдиз  ва
гьакIни  адахъ  галаз
кIвалахзавай  юлдашриз  чна
алукьзавай  духтуррин  югъ
рикIин  сидкьидай   мубарак-
зава.

                 С.  МУСТАФИН.

АЛАТАЙ базар юкъуз, Магь-
арамдхуьруьн райондиз РД- дин
Правительстводин Председа-
тель Артем Здунов кьиле авай
делегация мугьман хьана. РД-
дин хуьруьн майишатдин ва суь-
рсетдин министр Абдулмуслим
Абдулмуслимов, архитектура-
дин, эцигунрин ва ЖКХ- дин ми-
нистр Малик Баглиев, «Магьа-
рамдхуьруьн район» МР- дин
кьил Фарид Агьмедов, «Сад»
КФХ- дин векиларни галаз алай
аямдин технологияр ишлемишу-
налди суперинтенсивный багъ
кутунвай майдандал фена.

Республикадин хуьруьн май-
ишатдин хиле тамамарзавай
зурба проектрикай сад тир ин-
вестиционный проект емишрин
суперинтенсивный багълар ку-
тунин кIвалахар тешкиллуви-
лелди кьиле физва. Чепелрин
хуьруьн къерехрив гвай I50 гек-
тар чилел емишрин багъ кутаз-
ва.

«Магьарамдхуьруьн район»
МР- дин кьил Фарид Агьмедова
къейд авурвал, Магьарамдхуь-
руьн район хуьруьн майишат па-
тал къулай шартIар авай район
хьуниз килигна иниз инвестици-
яр желб авунихъ еке метлеб
ава. Тешкилнавай тайин про-
граммаяр хуьруьн майишатдин
производство вилик тухунихъ
элкъуьрнавайбур я. Чна регион-
дин ва федеральный сельхоз-
программайра иштиракзава.
Сифте нубатда багъманчивал
ахпа уьзуьмчивал ва малдарвал
вилик тухуниз кьетIен фикир гуз-
ва. Кутунвай суперинтенсивный
багълар хуьруьн майишатдин
хиле цIийи технологияр ишле-
мишунин нетижада арадал
атанвай гьерекатар я.

Къенин юкъуз I20 гектарда
къелемар кутунва ва кIвалахар
акьалтIарзавай этапда ава.
Этаприз килигна и багъларай
бегьерарни кIватIда. Августдин
вацралай лап зулалди емишар
кIватIда ва емишар махсус чкай-
ра хуьда.

Проектдик инвестмайданар
300 гектардив агакьарун ква.
РикIел хкин и проект 20I7 –йи-
суз кечирмишиз башламишна

ВАЖИБЛУ  ПРОЕКТ

ва проектдиз сифтегьан вклад
яз 250 млн.манат пул ахъайна-
ва. Проектдихъ галаз кьадай-
вал, емишар гьялдай цех ва
20 000 тондив агакьна емишар
хуьдай чкаяр эцигун пландик
ква. Проект италиядай тир про-
ектчийри гьазурнава. Махсус эк-
спертизадилай гуьгъуьниз абур
эцигунив эгечIда. Къелемар ди-
гидай яд кьве гектар чилел алай
виряй  ишлемишзава. Вириз яд
Самур-Дербент къаналдай къа-
чузва, алцифарзава ва дигидал-
ди махсус микроэлементар ака-
дарзава. Кьилин агрономди
къейд авурвал, ругуд сятдин
вахтунда гьар са къелемдиз
стIал – стIал I3 литр яд агакьза-
ва.

Атанвай делегация яд
фильтрдай ахъайзавай ва ди-
гидалди микроэлементралди
таъминарзавай дараматризни
килигна. ГьакIни ина алава се-

нят балугъчивални кутада. Вире
осетрина балугъар туьретмиш-
да.

Къелемар цунин ва абурухъ
гелкъуьнин процессдал тежри-
балу пешекарри гуьзчивал ту-
хузва. Ам карханадин кьилин аг-
роном, этнический дагъустанви,
яргъал йисара Францияда яша-
миш хьайи ва кIелунар авур Ар-
сен Таривердиев я. Нормандия-
дин ва Британиядин багълара
къачур тежриба гила Магьарам-
дхуьруьн районда ишлемишза-
ва.

Гуьруьшдин эхирдай нетижа-
яр кьур РД- дин Правительство-
дин Председатель Артем Здуно-
ва, инвестпроект тамамарзавай
гьалдиз рази жедай къимет гана
ва и проектдиз къуват гун мини-
стерствойрин руководителрал
тапшурмишна.

             Сайтдай гьазурайди
                 А. АЙДЕМИРОВА я.

 Сагърай  чи  духтурар!

АФЕРИН ва чухсагъул чпин
везифаяр намуслудаказ кьилиз
акъудзавай вири духтуриз!

Начагъ инсандиз сифте Ал-
лагьди, ахпа духтури куьмекза-
ва. Чпин везифайрив намуслу-
вилелди эгечIзавай, азарлуй-
рихъ рикI кузвай, масадан тIал
жувандай кьазвай духтурар чи
Магьарамдхуьруьн  ЦРБ-да

гзаф  ава. Абур гьакъикъатда
чпин кардин халис пешекарар я.
Больницадин кьилин духтур
Гьажибала Беглеров кьиле аваз
райондин больницада масабу-
рув гекъигиз  тежер хьтин артух
духтури кIвалахзава. Са бязи
азарлуяр кефи чIур хьайила ше-
гьердиз физ алахъда, хуьре
авай духтуриз ихтибар тийиз. Зи

фикирдалди, кар шегьердални
хуьрел алач. Кьилинди жуван
кеспи кIан хьун, кIвалахдив
рикI гваз эгечIун я .

Гьа чна лугьузвай «хъсан
духтурар» чи райондани авай-
дахъ зун инанмиш я. Духтур
лагьай гафуни чак екез гьевес
кутазва. Чи райондин духтур-
рихъни ягъана, чна абуруз
гьуьрметзавайдахъ зун инан-
миш я. Гьелбетда, заз къенин
юкъуз, суварин вилик, чи рай-
ондин вири духтуриз аферин
ва чухсагъул лугьуз кIанзава.
Абуру чпин гьар йикъан
кIвалахда  вири чирвилер эциг-
нава.

Куьн Гиппократан кьин кьун
кьилиз акъудзавай духтурин
тIваруниз лайихлу къуччагъар
я. Квез алукьзавай Медицина-
дин работникдин югъ мубарак-
рай, квез куь кIвалахда еке
агалкьунар  хьурай, хизанра
бахт, берекат мадни артух  хьу-
рай.

                              ЖАННА.

16- ИЮНЬ- МЕДИЦИНАДИН РАБОТНИКДИН ЮГЪ Я

I995- ЙИСУЗ Францияда
5 миллион кас мусурманар
авай. Им вири агьалийрин
I0 процент я. Исятда
Францияда пуд агъзурда-
лай гзаф мискIинар ава.
I980- йисарин эхирра маш-
гьур философ, Франциядин
компартиядин виликан по-
литбюродин член Роже Га-
родиди мусурман дин кьа-
булун вири мягьтел жедай
кар хьана. Ихьтин дуьшуь-
шар Францияда тек-бир
туш. Англияда пуд милли-
ондилай гзаф мусурманар
яшамиш жезва.

Германияда кьуд милли-
ондилай гзаф мусурманар
ва кьве агъзурдалай гзаф
мискIинар ава.

I975- йисуз Бельгияда
«Брюсселдин Исламдин
центр» ачухна.

Италияда миллиондив
агакьна мусурманар яша-
миш жезва. I995- йисуз
католикрин центр тир Рим-
да уьлкведа виридалайни
чIехи тир мискIин ачух-
на.

США-да вири агьалийрин
вад процент мусурманар я.

      *  *  *
ЧАРЛЬЗ Берлица 1970-

йисарин юкьвара Бермудс-
кий треугольникдикай ктаб
акъудайдалай гуьгъуьниз,
и месэладин гьакъиндай
акъатай  брошюрайрин,
макъалайрин, журналрин,
телевизиядин программай-
рин кьадар-гьисаб хьанач.
Мягьтел жедай кар я, гзаф
гимияр ва самолетар лап
хъсан гьава авай, алахь-
ай йикъарани квахьиз хьа-
на. Мадни мягьтел жезвай-
ди а кардал я хьи, ихь-
тин сирлу мусибатрилай
гуьгъуьниз батмиш хьайи
гимийрин ва самолетрин

гьич гелни амукь тийиз
хьана.

Бермуддин сирерикай
виридалайни кьил акъат
тийидайди 19 –звено ква-
хьун я.

Адетдин ученияр тухун
патал тренировкаяр ту-
худай гимидилай къарагъ-
ай 19-звено цавуз хкаж
хьайи са шумуд декьикь-
адилай квахьна.

Звено Флоридадин къе-
рехриз мукьва яз вилик-
ди физвай. Сятдин кьуд
жез 15 минут амаз де-
журный операторди зве-
нодин командир лейтенант
Чарльз Тейлоралай къурху
кутадай хьтин сигналар
кьабулна. Адан гафарай
малум жезвайвал, вири
самолетрин приборар
гуьзчивиликай хкатнава.

-Куьн гьисятда гьин-
ва? – хабар кьуна опе-
раторди, Тейлораз чеб
гьина аватIа чизвачир.

-Вири къайдадикай
хкатнава. Чи эхир хьан-
ва. Вучиз ятIани, гьуь-
лни къайдада авач, -
гьарайзавай командирди.
Адан  эхиримжи гафар
ихьтинбур тир: «Аллагьди
хатур аватIани чи гуь-
гъуьниз касни татурай».

Тейлорахъ яб акал-
нач. Мусибат кьиле фейи
тахминан чкадиз лув
гудай  «Мартин Маринер»
луьткве рекье туна.
Къутармишиз фейибуру-
кайни треугольникдин
къурбандар хьана. Зве-
но телеф хьайи чкадиз
акакьдамазни лув гудай
луьткведин приборарни
къайдадикай хкатна ва
куьмекдиз фейи 13 кас-
ни кьена. 19 –звено
телеф хьай чка ва се-
беб гилани сир яз ама.

Квез  ван  хьанатlа
ГЪИЛЕЛ алай тупIар

хьиз инсанарни вири
сад жедайди туш. Рай-
больницадин чIехи
коллективда тежри-
баллу, чеб гьуьрмет
а в у н и з  л а й и х л у ,
гьакъикъатдани патав
атай азарлудакай лап
мукьва касдикай хьиз
хабар кьадай духту-
рар гзаф ава. Абуру-
кай сад райондин ЦРБ-
дин терапиядин отде-
лениедин заведующий
Мустафаев Играми
духтур я. Ада азар-
л у я р  п а т а л
чIугвазвай къайгъу-
дарвал веледдихъ
рикI кузвай бубадин
к ь в а н д и  я .  А д а
рикIивай куьмек та-
гай, азарлудан гуь-
гьуьлдикай хабар
кьун тавур дуьшуьш
гьеле малум туш. Гьа-
виляй заз Играми дух-
турдиз Афгъанистан-
дин ветеранрин союз-
дин чкадин обще-
ственный организаци-
ядин ва жуван патай
кьилди чухсагъул лу-
гьуз кIанзава.

     Г. АЛИЕВ,
Афгъанистандин ве-

теранрин Союздин чка-
дин общественный
организациядин пред-
седатель.

  ГЗАФ
РАЗИ  Я

МАЛЯРИЯ всегда была
и остается смертельно
опасной болезнью, еже-
годно тысячи людей зара-
жаются ей, посещая стра-
ны, расположенные в тро-
пиках и субтропиках, по-
этому перед такими поез-
дками стоит посовето-
ваться с врачом. Почему-
то всегда казалось, да и
продолжает казаться,
что если эта напасть где-
то и существует, то уж
точно не в родных преде-
лах. Тем не менее, малярия
– гораздо ближе и опаснее,
чем может предположить
наш соотечественник, не
посвящённый в существо
проблемы. Ежегодно маля-
рия во всём мире поража-
ет 350-500 миллионов че-
ловек, из которых 1,3-3
миллиона – умирают.

         ЧТО ТАКОЕ
           МАЛЯРИЯ
    И ЕЕ ПРИЧИНЫ?
Малярия (болотная лихо-

радка, перемежающаяся ли-
хорадка) – это острое инфек-
ционное заболевание, кото-
рое передается от больного
человека здоровому через
укусы малярийных комаров
рода Anopheles, при перели-
вании крови, от матери пло-
ду во время беременности.
Достаточно одного укуса ин-
фицированного комара, что-
бы вместе с его слюной в
кровь или лимфу человека
поступила порция спорозои-
тов (спор) того или иного воз-
будителя малярии. Далее
идет сложный цикл жизни
малярийного возбудителя в
организме человека, резуль-
татом которого является про-
явление заболевания маля-
рии у человека. При этом
кровь человека, заболевше-

   МАЛЯРИЯ
(памятка для населения)

го малярией, становится опас-
ной как для ее переливания,
так и возможного заражения
новых комаров и передачи воз-
будителя малярии следующим
людям.

    КАК ПРОЯВЛЯЕТСЯ
             МАЛЯРИЯ?
Известны 4 формы малярии

– трехдневная малярия, четы-
рехдневная малярия, тропи-
ческая и малярия овале (в за-
висимости от вида возбудите-
ля малярии, вызвавшего забо-
левание) и периодичности при-
ступов малярии. Наиболее
опасной является тропическая
малярия, которая при позднем
обращении к врачу может при-
вести к очень тяжелым ослож-
нениям и даже смертельному
исходу. Инкубационный период
(от момента укуса до первых
признаков заболевания) – при
тропической малярии от 7 до
30 дней, при других формах до
14 месяцев. После этого появ-
ляются острые приступы лихо-
радки (первичная атака), кото-
рые сменяются безлихорадоч-
ным периодом. Количество
приступов при первичной ма-
лярии достигает 8-12. Затем, в
некоторых случаях наступает
выздоровление, но чаще бо-
лезнь рецидивирует. Малярий-
ный приступ состоит из двух
фаз – озноба и потоотделения.
Фаза озноба может продол-
жаться от нескольких минут до
нескольких часов, температу-
ра тела в этот период достига-
ет 39-40°С и выше, больной
бледен с оттенком синюшнос-
ти, кожа у него холодная, по-
крыта пупырышками («гуси-
ная»). Беспокоит очень силь-
ная головная боль, нарастаю-
щая боль в мышцах, рвота,
жажда, иногда помрачение со-
знания и бред. Нарастающий
жар вызывает резкое покрас-

нение кожи лица, сильное
сердцебиение. После окон-
чания этой фазы наступает
резкое потоотделение, при
этом температура тела опус-
кается ниже нормы. Состоя-
ние больного улучшается,
остается только слабость.
Через некоторое время при-
ступы повторяются. Иммуни-
тет после малярии формиру-
ется медленно и почти со-
всем не защищает от повтор-
ного заболевания, правда
при повторном заражении за-
болевание протекает не так
тяжело.

        НАСКОЛЬКО ЖЕ
      РЕАЛЬНА УГРОЗА
 МАЛЯРИИ В ПРЕДЕЛАХ
      НАШЕЙ СТРАНЫ?

Действительно, у нас вро-
де бы нет типичных малярий-
ных условий – жары и тропи-
ческих болот. Но активные
людские перемещения после-
днего времени с севера на юг
и обратно, туристические по-
сещения стран Азии, Африки,
Латинской Америки способны
открыть новую главу в истории
российской малярии, тем бо-
лее что и климатические усло-
вия в России никак не препят-
ствуют обитанию на наших
просторах комаров-анофеле-
сов. Глобальное потепление и
загрязнение водоёмов допол-
нительно способствуют этому.
Многие водоемы в России по-
ражены личинками комаров –
переносчиков малярии. То
есть условия появления маля-
рийных комаров у нас доста-
точно и если будут источники
инфекции, т.е. лица заразив-
шиеся малярией в других
странах, то не исключено по-
явление «своих» больных ма-
лярией.

     ПРОФИЛАКТИКА
           МАЛЯРИИ
В настоящее время про-

тив малярии нет вакцин. Ос-
новной мерой профилактики

7

КАК   ПРИКРЕПИТЬСЯ  К  ПОЛИКЛИНИКЕ
ДЛЯ  чего  нужно  писать  за-

явление   на   прикрепление?
С  20I5  года  поликлиники  пе-
решли  на  подушевое   финан-
сирование, при  котором  день-
ги  из  территориального  фон-
да  ОМС  выделяются   ровно
на   то   количество  населе-
ния,  которое  за   этой  поли-
клиникой  закреплено.За  каж-
дого   прикрепленного   паци-
ента,  вне   зависимости  от
того,  сколько   раз  он   обра-
тился  и  с  какими  проблема-
ми,  в   поликлинику  поступает
фиксированная сумма  денег.

А  чтобы  в  поликлиниках  не
было  «мертвых  душ», требует-
ся  документальное  подтверж-
дение  существования  пациен-
тов.  Кроме  того,  прикрепление
поможет  построить  правиль-
ную  маршрутизацию  пациента,
улучшить  и  качество  медицин-
ской  помощи.

  Действующим  законода-
тельством  Вам   предоставле-
но  право  выбирать  врача-  те-
рапевта  участкового,  врач-
педиатра  участкового, врача
общей  практики  ( семейного
врача)  путем  подачи  заявле-

ния   лично  или  через  свое-
го  представителя   на  имя
руководителя  медицинской
организации. Администрация
медицинской   организации
должна  оказывать  содей-
ствие  Вам  в  выборе  (заме-
не)  врача. Заявление  о  вы-
бора  врача  может  быть
удовлетворено  при  условии
согласия  на   это  выбранно-
го Вам и врача.

                     Ф. БАЛАБЕКОВ,
 директор  Магарамкентского
            филиала  ТФОМС  РД.

является защита от укусов
комаров. Поэтому противо-
стояние малярии требует ак-
тивного участия каждого че-
ловека.

• Нужно следить, чтобы
рядом с домом не застаива-
лась открытая вода, защи-
щать свое жилище, засетчи-
вая дверные и оконные про-
емы сетками от комаров, же-
лательно со специальной ре-
пеллентной пропиткой (хи-
мические средства, отпуги-
вающие комаров).

• В опасных по малярии
районах (южные регионы) в
тёмное время суток лучше
быть одетым и обутым в
светлое. Одежда должна
быть просторная с длинны-
ми рукавами, вместо шорт –
брюки, вместо сандалий –
кроссовки с носками.

• Для защиты от комаров
используются следующие ре-
пелленты: комарекс, бибан,
ДЭФИ- плюс, эвитал, таеж-
ный, дефизоль, ародэт, кома-
рант, дефизоль-2 и другие.

• Для обработки внутрен-

них помещений используются
электрофумигаторы, проти-
вомоскитные спирали, распы-
лители (аэрозоли).

• Народные средства, отпу-
гивающие комаров: запахи гвоз-
дики, эвкалипта, базилика, ани-
са – используются в виде ма-
сел для нанесения на кожные
покровы или капнуть каплю
масла на источник огня (в ка-
мин, печку, костер, сковородку).
Кроме того, можно использо-
вать букетики ромашки, кото-
рые будут отпугивать кома-
ров в течение 5-7 дней. В сто-
ловую ложку любого одеколона
можно добавить 8-10 капель
указанных масел и протереть
открытые участки тела. Для
снятия зуда после укусов кома-
ров можно использовать размя-
тые листья черемухи, мяты,
петрушки, подорожника, зубчик
чеснока, сок одуванчика, зеле-
ного лука, раствор соды (1 чай-
ная ложка питьевой соды или
нашатырного спирта на ста-
кан воды), вьетнамский баль-
зам «Звездочка».

   НЕОБХОДИМО ЗНАТЬ:
Каждый выезжающий в

страны тропического и суб-
тропического климата обязан
проконсультироваться с уча-
стковым врачом об опаснос-
ти заражения малярией, не-
обходимости приема проти-
вомалярийных препаратов и
отсутствием у него противо-
показаний к данной группе
препаратов.  Применение
препаратов необходимо на-
чать за одну-две недели до
наступления возможности за-
ражения, продолжать весь
период риска и 4 недели пос-
ле его прекращения. При за-
болевании малярией надо
выполнять все назначения
врача. Ни в коем случае
нельзя прерывать лечение
сразу после того, как почув-
ствуете себя лучше. Пра-
вильное лечение малярии
приведет к полному выздо-
ровлению. Необходимо по-
мнить, что во время пребы-
вания в стране неблагополуч-
ной по малярии и в течение
3-х лет после возвращения
на родину при любом повы-
шении температуры следует
немедленно обратиться в
лечебное учреждение и сооб-
щить врачу, что были в «тро-
пиках», обследоваться на
малярию.

   МАЛЯРИЯ
(памятка для населения)

СПОРТ

РЕСПУБЛИКАДИН
  ПЕРВЕНСТВО

«РОССИЯДИН югъ» суварин
вилик Магьарамдхуьуруьн район-
да 2002-2005- йисара хьанвай же-
гьилрин арада азаддиз кьуршахар
кьунай республикадин первен-
ство кьиле фена. Акъажунар «Же-
гьилар наркотикриз акси я» ли-
шандик кваз фена.

Виридалай хъсан женгчи
тIварар къазанмишдай мурад
аваз, спортдин и мярекатдиз кьиб-
лепатан дагъустандин саки вири
хуьрерай спортсменар атанвай.

Первенство Советрин Союз-
дин игит Абас Исрафилован
тIварунихъ галай ДЮСШ- да кьи-
ле фена. Магьарамдхуьруьн рай-
ондин ирид спортсменди чпин за-
ланвилин категорийра  и Первен-
ствода кIвенкIвечи чкаяр кьуна.

Райондин командада призерарни
ава. Гъалибчийриз ва призерриз
Гьуьрметдин грамотаяр ва медалар
гана.

 Къейд ийин, и  мярекатар
азаддиз кьуршахар кьунин жуьре
вилик тухунин, спортдин и жуьре-
дин устадвал хкажунин ва акъа-
жунрин тежриба кIватIунин му-
раддалди кьиле тухузва.

Магьарамдхуьруьн районда
уьмуьрдин сагълам образ тухун

патал вири шартIар тешкилун ва-
жиблу месэладиз элкъвенва. Къе-
нин юкъуз спорт, сагълам тIуьн ва
уьмуьрдин сагълам образ хкяза-
вай жегьилрин кьадар къверда-
вай артух жезва.

«Магьарамдхуьруьн район»
МР- дин кьил Фарид Агьмедован
тапшуругъдалди, тешкилнавай
муниципальный программаяр
акьалтзавай несил спортдиз желб
авунихъ, сагълам уьмуьрдихъ эл-

къуьрнавайбур я. Идан гьакъин-
дай спортдин рекьяй чи спорт-
сменри чкадал, райондилай,
республикадилай къеце патара-
ни къазанмишзавай гъалибви-
лери шагьидвалзава.

  И  МУКЬВАРА      Магьа-
рамдхуьре  Абас  Исрафилован
тIварунихъ  галай  ДЮСШ-  да
залан  атлетикадай   райондин
Первенство  кьиле   тухвана. И
акъажунар  къизгъиндаказ  кьи-
ле  фена, аялри  чпин  артух
хьанвай   тежриба  къалурна.
Гилийрин   «Сократион»  спорт-
клубдин   пагьливанри  чпин
кьетIен  устадвал  къалурна.
Идрисов  Сафалдин,  Яралиев
Асхаб,  Вагидов  Баграт,  Баба-
ханов  Радмир  сад   лагьай
чкайриз, Идрисов  Кемран 2-
лагьай  чкадиз  лайихлу   хьа-
на. Тренер   Адиширинов
Магьмуд.  Командайрин  арада
и  жегьилар  умуми  сад  лагь-
ай  чкадиз  лайихлу  хьана.
Гъалибвал  хьайибуруз   меда-
лар,  грамотаяр гана.

  Къведай  йисан   акъажу-
нар  Гилийрин  спортзалда
тухудайвал я. Аялар  спорт-
дал  машгъул  хьун  патал
абуруз  кьетIен   мумкинвилер
тешкилна  кIанда-лагьана
вичин   эхиримжи  са   рахун-
ра    уьлкведин   президент  В.
Путина. Ша  чна  чи   прези-
дентдин   гафариз  къуват  гун
ва чи   жегьилар  викIегь  акь-
уллу, камаллу   инсанар   хьиз
чIехи   ийин.

                        С. МУСТАФИН.

   ЗАЛАН
АТЛЕТИКА


